
Laporan Webinar
Kolonisasi atau Kolonialisme merupakan satu idea/usaha yang dilakukan oleh penjajah ke atas wilayah dan penduduk yang dijajah. Perkara ini berlaku apabila satu negara menguasai, menakluk, mengeksploitasi atau memaksa nilai Bahasa dan budaya ke atas sesebuah negara yang sudah dijajah. Kolonialisme ini berkait rapat dengan konsep Imperialisme iaitu satu konsep yang memaksa bangsa yang dijajah untuk mengikuti polisi dan budaya daripada mereka yang menjajah. Konsep ini juga mengajar untuk menggunakan kuasa dan pengaruh untuk mengawal sesuatu negara dan penduduknya. Pihak yang menjajah percaya bahawa budaya dan nilai hidup mereka adalah lebih baik daripada nilai dan budaya pihak yang dijajah. Antara contoh kolonisasi adalah semasa Penaklukan semula Reconquista oleh Raja Ferdinand dan Ratu Isabella pada 1492. 
	Seterusnya mengenai dekolonisasi atau dekolonialisme adalah satu proses bagi menghapuskan penjajah. Antara tujuan dekolonialisme adalah untuk menyingkirkan kuasa luar daripada negara yang telah dijajah dan juga pemahaman yang memburukkan dan melemahkan pemikiran masyarakat yang dijajah. Istilah yang diguna pakai ini merujuk kepada pembubaran empayar-empayar pihak menjajah yang telah berlaku disebabkan oleh terjadinya Perang Dunia Kedua. Selain itu, terdapat satu lagi istilah yang berkait dengan kolonisasi iaitu Neo-Kolonialisme. Neo-Kolonialisme merupakan satu konsep yang menggunakan ekonomi, globalisasi, budaya imperialisme serta bantuan bersyarat bagi mempengaruhi sesebuah negara. Kaedah pengawalan ketenteraan dan pengawalan system politik tidak lagi digunakan. 

